
E S T A T U T O S  

CLUB NÁUTICO DE BELUSO 

 

TÍTULO I 
DISPOSICIÓNS XERAIS 

 
 

Artigo 1.-  Denominación e fin social 
 
1. O Club Náutico de Beluso constitúese como un Club privado sen ánimo de 

lucro con personalidade xurídica e capacidade de obrar, cuxo obxecto primordial é o 
fomento e a práctica continuada dunha ou varias modalidades deportivas, así como 
a participación en actividades e competicións deportivas calquera que sexa o seu 
nivel e destinatario.  

 
 

2. O Club Náutico de Beluso fundouse o 28 de decembro de 2002 e procedeuse 
á súa anotación no Rexistro de Entidades Deportivas de Galicia con data 2 de xaneiro 
de 2003. Figura igualmente inscrita a modificación da Xunta Directiva en data de 17 
de agosto de 2017,  acatando todo o que contén o Decreto 82/1983, do 21 de abril 
polo que se crea o Rexistro de Clubs, Federacións e Entidades Deportivas de Galicia 
e a Orde do 17 de maio de 1983, pola que se regula dito Rexistro. 

 
 

3. Son fins principais do Club: 
 
a) A promoción e difusión da actividade deportiva da vela. 
 

  b) O desenvolvemento e a práctica polos seus asociados de dita modalidade 
deportiva. 

 
 c) A participación en actividades ou competicións deportivas oficiais na referida 
modalidade. 
 
  d) A Xunta Directiva poderá acordar a creación de tantas seccións deportivas 
como modalidades especificas se practiquen no Club, debendo, a continuación, 
afiliarse á Federación que proceda. 

  e) Contribuír e apoiar cantas iniciativas se produzan e a Xunta Directiva estime 
oportunas, designando as representacións ante as autoridades e organismos públicos 
ou privados que se requiran. 
 
  f) Igualmente a Xunta Directiva poderá e deberá fomentar a actividade cultural 
e social entre os integrantes do Club, o que redundará nunha mellor calidade de vida 
dos membros da comunidade nos que se asenta e aos que vai dirixida. 
 
  g) Para un mellor cumprimento dos seus fins, poderanse establecer e manter 
os vínculos cos organismos e entidades que a Xunta Directiva estime oportunos. 
 

 
Artigo 2.- Domicilio social e identificación fiscal 

 
1. O domicilio social do Club fíxase no local sito na explanada do Porto de 

Beluso (Bueu) na provincia de Pontevedra, código postal 36930. O seu correo 
electrónico figura como nauticobeluso@yahoo.es.  

 
2. O presidente ou presidenta, cando as circunstancias o aconsellen, poderá 

acordar o cambio de domicilio social dentro da mesma localidade. Para efectuar este 
traslado, será necesario o acordo maioritario da Asemblea Xeral Extraordinaria. En 
calquera caso, o traslado de domicilio social non implicará modificación estatutaria e 
terá que ser notificado aos asociados e ao Rexistro de Entidades Deportivas de 
Galicia. 

 
3. O Número de Identificación Fiscal do Club é G-36427508. 
 
 

Artigo 3.- Réxime xurídico 
 
O Club, ademais de se rexer polos presentes Estatutos e o  Regulamento de 

Réxime Interno, réxese pola Lei 3/2012 de 2 de abril, do Deporte de Galicia e polas 
disposicións que as desenvolvan. 

 
 
 

TÍTULO II 
 

DOS ASOCIADOS: CLASES DE SOCIOS E SOCIAS, DEREITOS, 
OBRIGAS, ADMISIÓNS E BAIXAS 

 
 

Artigo 4.- Xeneralidades 
 
O número de asociados será ilimitado, coa soa condición de que se dean os 

vínculos de carácter social ou profesional que os ligue coas persoas que constitúen 
o Club. A Asemblea Xeral poderá suspender, non obstante, a admisión temporal de 
novos asociados cando a Xunta Directiva así o considere. 

 
 

mailto:nauticobeluso@yahoo.es

Artigo 5.- Clases de asociados 
 
 O Club comporase das seguintes categorías de socios e socias: de número, 

honorarios, familiares e fundadores. 
 
 Establécese o principio de igualdade de todos os asociados sen 

discriminación por raza, sexo, relixión, ideoloxía ou calquera outra condición ou 
circunstancia persoal ou social.  

 
1. Son socios de número todas as persoas maiores de idade que satisfagan a 

cota social establecida pola Asemblea Xeral. 
 
2. Serán socios honorarios aquelas persoas ás que a Asemblea Xeral confira 

esta distinción e terán un posto de preferencia nos actos oficiais da sociedade. 
 
3. Son socios familiares todas aquelas persoas que dependan 

economicamente dun socio de número e convivan con el no mesmo domicilio. 
 
4. Son socios fundadores aquelas persoas que, sendo socios de número, 

aparecen como tales na Acta de Constitución do Club. 
   
  
Artigo 6. Dereitos e obrigas dos socios e socias de número 
 

1. Dereitos dos socios de número:  
 
 a) Esixir que a actuación do Club se axuste ao disposto na Lei 3/2012 do 
Deporte de Galicia, ás súas normas de desenvolvemento e ás disposicións 
estatutarias específicas. 
 
 b) Ter un exemplar dos Estatutos vixentes. 
 
 c)  Separarse libremente do Club. 
 
 d)  Ser informados das actuacións xerais do Club. 
 
 e)  Gozar dos bens e servizos do Club con suxeición ás normas do seu uso 
establecidas a tal efecto. 
 
 f)  Expor libremente as súas opinións no seo do Club. 
 
 g) Presentar por escrito á Xunta Directiva cantas propostas, ideas ou iniciativas 
consideren beneficiosas ou de interese para o Club. 
 
 h) Ser elector e elixible para os órganos de representación e goberno, sempre 
que cumpriran a idade de dezaoito anos e teñan plena capacidade de obrar. 

 2. Obrigas dos socios de número: 
 
 a) Abonar as cotas sociais ordinarias e extraordinarias que pola súa clase lles 
correspondan, así como calquera outra que fose establecida pola Asemblea Xeral ou 
que se fixase polo uso de bens e/ou servizos do Club. En relación con iso, deberán 
comunicar ao Club todo troco que implique unha variación bancaria dos recibos. En 
caso contrario, serán responsables dos prexuízos que lles poida ocasionar a súa 
omisión. 
 
 b) Acatar as disposicións adoptadas pola Asemblea Xeral, Xunta Directiva ou 
membros da mesma para o bo goberno da Sociedade, en atribución das súas funcións 
estatutarias. 
 
 c) Resarcir ao Club polos danos e prexuízos ocasionados polo uso indebido ou 
neglixente das instalacións ou bens sociais por parte do propio socio ou das persoas 
que del dependan, tanto familiares como convidados do mesmo. 
 
 d) Evitar no seo da Sociedade todas aquelas condutas que se estimen como 
reprobables polo sentir xeneralizado da masa social. 
 
 e) Participar nas Asembleas convocadas. 
 
 
Artigo 7.- Socios familiares 
 
 Os familiares dos socios de número terán dereito a aproveitarse daqueles 
servizos e instalacións que se determinen, previo pago da cota fixada. 
  
 
Artigo 8.- Admisións 

 
Para as admisións como socio, en calquera das categorías, será necesario:

  
a) Reunir as condicións sinaladas para cada unha delas. 
 
b) Solicitalo por escrito á Xunta Directiva e agardar pola súa confirmación. 
 
c) Satisfacer a cota de ingreso correspondente. 
 
 

Artigo 9.- Baixas 
 
A condición de socio pérdese: 
 

 a)  Por vontade propia. 
 
 b) Por falta de pago das cotas sociais durante o período dun ano, previo 
requirimento de pago e consecuente resolución do Presidente. 

 c)  Por acordo da Xunta Directiva, fundado en faltas de carácter grave, previo 
expediente e audiencia do interesado, que haberá de ser ratificado na primeira 
Asemblea Xeral que se celebre. 
 
 d)  Por calquera outra causa establecida na lexislación vixente. 
 
 

 
CAPÍTULO III 

ÓRGANOS DE REPRESENTACIÓN E GOBERNO 
 

 
Artigo 10.-  Clases de órganos do Club 
 

Son órganos de goberno: o Presidente ou Presidenta, a Xunta Directiva  e a 
Asemblea Xeral. 

 
 

Artigo 11.-  O Presidente 
 

 1. O Presidente ou a presidenta e, no seu defecto, calquera dos 
Vicepresidentes terá as seguintes facultades: 

 
 a) Ostentar a representación legal do Club ante toda clase de persoas, físicas 

e xurídicas, públicas ou privadas, así como ante os xulgados e tribunais, podendo 
conferir poderes bastantes para a representación en xuízo do Club. 

 
b) Convocar e presidir as Asembleas Xerais, da Xunta Directiva, concedendo 

e retirando a palabra, moderando os debates, sometendo a votación as propostas, 
decidindo co seu voto de calidade os casos de igualdade e executando os acordos 
que se adopten. 

 
c)  Subscribir co Secretario todas as certificacións expedidas polo Club. 

 
 d) Coordinar a actuación da Xunta Directiva, informando aos asociados da 

marcha do Club sempre que o crea conveniente ou estes o soliciten. 
 

  e) Exercer as funcións específicas que o Regulamento e a  Asemblea Xeral lle 
confiran. 

 
2. O cargo de Presidente é a título gratuíto e carente de interese nos resultados 

económicos da explotación, por si mesmo ou a través de persoa interposta. 
 
3. Será elixido mediante sufraxio libre, directo e secreto polos membros da 

Asemblea Xeral, cada 4 anos. 
 
4. O Presidente cesará por: 
 
a) Transcorrer o prazo polo que foi elixido. 

b) Dimisión. 
 
c) Falecemento ou incapacidade física ou psíquica para continuar no exercicio 

do seu cargo. 
 
d) Aprobación dunha moción de censura pola Asemblea Xeral. 
 
e) Inhabilitación por sentencia xudicial firme ou sanción deportiva. 

 
 
Artigo 12.- A Xunta Directiva. Composición, funcións e obrigas 
 

1. A Xunta Directiva, como órgano de Goberno da Entidade, executará os 
acordos adoptados pola Asemblea Xeral e exercerá as funcións que estes Estatutos 
lle confiran. Estará formada por un Presidente, Vicepresidente, Secretario, Tesoureiro 
e un ou varios vogais. 

 
2. A Xunta Directiva ostentará a representación legal do Club e as máis amplas 

facultades para a súa administración e xestión (sen prexuízo das que son exclusivas 
da Asemblea Xeral) e en especial as de: 

 
 a) Cumprir, facer cumprir e interpretar os presentes Estatutos e regulamentos 
que os desenvolvan, así como os acordos da Asemblea Xeral e da propia Xunta 
Directiva. 

 
 b) Crear as Comisións ou Grupos de Traballo que considere necesarios. 

 
 c)  Nomear as persoas que han de dirixir as distintas comisións ou áreas de 
participación, así como organizar todas as actividades deportivas do Club. 

 
 d) Formular o inventario, balance e memoria anuais que deban de ser 

sometidos á aprobación da Asemblea. 
 

e) Redactar ou reformar o Regulamento de Réxime Interno, fixando as normas 
de uso das instalacións e tarifas correspondentes. 

  
f) Manter a orde e a disciplina no Club e nas competicións que organice. 
 

 g) Impor as sancións que fosen necesarias como consecuencia das infraccións 
dos presentes Estatutos e regulamentos que os desenvolvan, seguindo os procesos 
sinalados ao efecto. 

 
h)  Organizar as oficinas e servizos do Club, así como contratar e despedir o 

persoal, fixando as súas funcións e remuneracións. 
 

 i)  Representar o Club ante toda clase de persoas naturais ou xurídicas, 
públicas ou privadas, así como ante os xulgados e tribunais; e celebrar toda clase de 
contratos, mesmo aqueles que entrañen disposición de bens mobles. 

 j) Abrir ou pechar toda clase de contas en calquera establecemento bancario 
ou de crédito e dispor dos fondos depositados nas mesmas, así como xirar, aceptar, 
endosar, avalar, negociar, descontar e intervir de calquera forma en letras de cambio 
e demais documentos de xiro. As operacións sinaladas neste apartado poderán ser 
realizadas de forma indistinta polo Presidente, Secretario ou Tesoureiro do Club. 

 
 3. A Xunta Directiva deberá ter ao corrente os pagos por débedas do Club: en 
especial aqueles que puidesen existir con organismos oficiais e entidades públicas 
ou privadas, sempre que o permita a tesourería do Club. 
 
 4. En calquera caso, os membros da Xunta Directiva responderán fronte aos 
asociados polos prexuízos que puidesen ocasionar por culpa ou neglixencia grave, 
previa instrución do correspondente expediente sancionador. 
 
 5. Os membros da Xunta Directiva serán designados e revogados libremente 
polo presidente, debendo dar conta diso na primeira Asemblea Xeral que se celebre. 
Da mesma formará parte un secretario e un tesoureiro. Todos os cargos serán 
gratuítos e carecen de interese nos resultados económicos do Club por si mesmos 
ou persoa interposta. 
 
 
Artigo 13.- Constitución, convocatoria e toma de acordos da Xunta Directiva 
 
 1. A Xunta Directiva quedará validamente constituída cando asistan, polo 
menos, o Presidente ou un Vicepresidente e a metade dos restantes membros. 
 
 2. A Xunta Directiva será convocada polo seu Presidente cun día de antelación, 
como mínimo, á data de celebración. Tamén poderá ser convocada a petición de tres 
ou máis dos seus membros. 
 
 3. A convocatoria será realizada a través dos medios de comunicación 
dispoñibles. 
 
 4. A Xunta Directiva tamén quedará validamente constituída cando estean 
presentes todos os seus membros, aínda que non mediase convocatoria previa.  
 
 5. Para que a Xunta Directiva poida tomar acordos, deberá estar presente ou 
representada a maioría dos membros dela. Estes acordos serán aprobados por 
maioría simple dos presentes, decidindo en caso de igualada o voto de calidade do 
Presidente ou de quen faga as súas veces. Todos os acordos adoptados se 
consignarán nunha acta que será asinada polo Presidente e o Secretario e que, 
posteriormente, será incorporada ao Libro de Actas. 
 

 
Artigo 14.-  O Secretario 
 

1. Ao secretario da Xunta Directiva, e tamén da Asemblea Xeral, 
correspóndenlle as seguintes funcións administrativas: 

 
a) Coidar do arquivo da documentación e toda a correspondencia do Club. 

b) Levar o Libro de Rexistro de Asociados e o Libro de Actas. 
 
c) Expedir certificados, co visto e prace do Presidente, con referencia aos 

libros, documentos e datos do Club. 
 
d)  Promover a inscrición nos rexistros pertinentes daqueles acordos que 

deban ser inscritos, segundo a lexislación en vigor. 
 
2. En caso de ausencia ou vacante do Secretario, as súas funcións poderán 

ser exercitadas por un Vicesecretario, se o houber, ou, se non, será nomeado. 
 
 

Artigo 15.-  O Tesoureiro 
 

1. Como encargado da xestión económica do Club, correspóndenlle as 
seguintes funcións:  

 
a)  Será o depositario do Club. 
 
b)  Asinará os recibos, xunto co Presidente. 
 
c)  Autorizará os pagos e levará o Libro de Contabilidade. 
 
d) Garantirá a través dos medios que estime oportunos a trazabilidade de 

pagos e ingresos. 
 
e)  Durante o primeiro mes de cada ano formalizará un balance de situación 

e as contas de ingresos e gastos, que se porán en coñecemento de todos os 
asociados. 

 
 f)  Na finalización de cada trimestre realizará un resumo de gastos e ingresos 

que será presentado á Xunta Directiva. 
 

2. En caso de ausencia ou vacante do Tesoureiro, as súas funcións poderán 
ser exercitadas por un Vicetesoureiro, se o houber, ou, se non, nomearase. 
 

 
Artigo 16.- O Vogal ou os Vogais 
 

1. Terán entre as súas atribucións: 
 
a) Velar polo bo estado de conservación do material e das instalacións 

deportivas do Club, así como do seu correcto uso por parte dos asociados. 
 
b) Velar pola correcta organización e boa marcha das diversas actividades 

deportivas e equipos que por parte do Club se organicen. 
 
c) Elaborar os distintos expedientes informativos que das distintas actividades 

deportivas se desenvolvan e dar conta deles. 

Artigo 17. - A Asemblea Xeral de socios 
 

 1. A Asemblea Xeral é o órgano supremo de goberno do Club e os seus 
acordos validamente adoptados vincularán a todos os asociados, aínda que non 
participasen na toma de decisións. Corresponderalle decidir sobre todos aqueles 
asuntos que figuren na Orde do día e que someta á súa decisión a Xunta Directiva, 
así como os que lle atribúan en exclusiva os presentes Estatutos. 
 
  2. As Asembleas Xerais estarán presididas polo Presidente do Club, ou quen 
estatutariamente o substitúa, e actuará de Secretario quen o sexa da Xunta Directiva; 
e a elas poderán asistir todos aqueles socios a quen estes Estatutos así llelo 
recoñezan, nas condicións que nos mesmos teñan establecidas. 
 
  3. Será posible a delegación de voto mediante a autorización expresa e escrita, 
que deberá constar en poder do Secretario no momento de comezo da Asemblea e 
quen porá en coñecemento da mesma o nome do socio que exercese tal dereito e da 
persoa en quen delegase. 

 
4. Corresponde á Asemblea Xeral: 
 
a) Escoller Presidente, mediante sufraxio persoal, libre, directo e secreto de 

todos os socios con dereito a voto. 
 
b) Discutir e aprobar, se procede, a memoria anual, a liquidación do exercicio 

social, o balance e a rendición de contas. 
 
c)  Aprobar o orzamento de ingresos e gastos. 
 
d) Coñecer, discutir e aprobar, no seu caso, as propostas da Xunta Directiva. 
 
e)  Estudar e resolver as proposicións formuladas polos socios, coa debida 

antelación, e que deberán ir asinadas como mínimo polo cinco por cento dos mesmos. 
 
f)   Aprobar os Regulamentos de Réxime Interno do Club, así como propoñer 

as modificacións dos mesmos e dos presentes Estatutos. 
 
g)  Crear servizos en beneficio dos asociados. 
 
h)  Coñecer e ratificar as altas e baixas dos asociados. 
 
 

Artigo 18.- Convocatoria e constitución da Asemblea Xeral de socios 
 

 1. As Asembleas Xerais, tanto Ordinarias coma Extraordinarias, quedarán 
validamente constituídas en primeira convocatoria cando concorran a ela a maioría 
dos asociados. En segunda e última convocatoria, media hora máis tarde, quedará 
constituída calquera que sexa o número de membros presentes. Entre a data de 

convocatoria e o día sinalado para súa celebración terán que mediar, como mínimo, 
cinco días naturais e non poderán transcorrer máis de vinte.  
 
 2. Os acordos da Asemblea Ordinaria e a Asemblea Extraordinaria serán 
adoptados por maioría simple dos socios presentes ou representados.  
 
 3. A Asemblea Xeral convocarase polo Presidente a iniciativa propia ou do vinte 
e cinco por cento, ao menos, dos socios de número, a través dos medios ao alcance 
da Xunta Directiva. A non recepción da convocatoria por parte dalgún socio, ou fóra 
de prazo, por causa non imputable á Xunta Directiva, non poderá ser aducida como 
motivo de anulación da Asemblea. 
 
 4. A Asemblea Xeral reunirase con carácter ordinario, previa convocatoria do 
Presidente, ao menos unha vez ao ano para tratar das seguintes cuestións: 
 
 a)  Memoria, liquidación do presuposto, balance do exercicio, rendición de 
contas e aprobación se procede. 
 
 b)   Presuposto para o seguinte exercicio. 
 
 c)   Proxecto e propostas do Presidente ou da Xunta Directiva. 
 
 d) Proposicións que formulen os socios e que terán que ir asinadas, ao menos, 
polo cinco por cento dos mesmos. 

 
 
Artigo 19.- Da Asemblea Xeral Extraordinaria 
 
 Haberá de se celebrar Asemblea Xeral Extraordinaria para a modificación dos 
Estatutos, elección do Presidente, toma de cartos a préstamo, emisión de títulos 
representativos de débeda ou de parte alícuota patrimonial, alleamento de bens 
inmobles e fixación de cotas dos socios ou calquera outro acordo previsto nestes 
estatutos ou que se estime oportuno polo Presidente ou proceda legalmente. 

 
 
 

CAPÍTULO IV.- RÉXIME DOCUMENTAL DO CLUB 
 

 
Artigo 20.- Réxime documental e contable 
 
 1. Integrará o réxime documental e contable do Club: 
 
 a) O libro de Rexistro de Socios, no que deberán constar nomes e apelidos, 
número do DNI, data de nacemento e, no seu caso, cargos de representación, 
goberno ou administración que exerza no Club. O libro de Rexistro de Socios tamén 
especificará as datas de altas e baixas e as de toma de posesión e cese dos cargos 
aludidos. 

 b) Os libros de Actas. Consignarán as xuntanzas que celebre a Asemblea Xeral 
e a Xunta Directiva, con expresión da data, asistentes, asuntos tratados e acordos 
adoptados. As actas serán subscritas, en todo caso, polo Presidente e Secretario do 
órgano colexiado. 
 
 c) Os libros de Contabilidade, nos que figurarán tanto o patrimonio como os 
dereitos e obrigas, e os ingresos e gastos do Club, debendo precisarse a procedencia 
daqueles e o investimento ou destino destes. 
 
 d) O balance de situación e as contas de ingresos e gastos que o Club deberá 
formalizar durante o primeiro mes de cada ano e que porá en coñecemento de todos 
os seus socios. 
 
 e) Todos aqueles auxiliares que se consideren oportunos para un  mellor 
desenvolvemento dos seus fins. 

 
 
 

CAPÍTULO V.- RÉXIME DISCIPLINARIO 
 
 

Artigo 21. – Faltas 
 
  1. Terá a consideración de falta toda infracción dos presentes Estatutos e 
Regulamento de Réxime Interno, así como de todas aquelas disposicións legais que 
sexan de obrigado cumprimento. Igualmente considerarase como tal todo acto ou 
conduta que poida alterar a convivencia social. 
 
  2. As infraccións cometidas con ocasión ou como consecuencia de 
competicións ou probas deportivas e a conduta contraria á disciplina e normas de 
carácter deportivo quedarán sometidas na súa totalidade á tipificación e 
procedemento do Réxime Disciplinario Deportivo vixente. 
 
  3.  As faltas cometidas polos Socios, en atención á súa transcendencia, 
clasifícanse en moi graves, graves e leves. 
 
 4. Terán a consideración de faltas moi graves: 
 
 a) O desacato público dos acordos adoptados pola Xunta Directiva. 
 
 b) A subtracción de calquera propiedade allea ou do Club. 
 
 c) A ofensa de palabra ou obra a calquera dos compoñentes da Xunta Directiva 
que actúen no exercicio das súas funcións. 
 
 d) Todo altercado ou pendencia, cando fose en público e poida considerarse 
que compromete o respecto e reputación do Club. 
 
 e) Todo estrago causado nas pertenzas ou bens do Club, con manifesta mala 
fe. 

 f)  A reincidencia na comisión dunha falta considerada como grave. 
 
 5. Terán a consideración de faltas graves: 
 
 a) Facilitar o acceso ao recinto do Club de persoas que non teñan a condición 
de Socio ou non sexan autorizadas por algún membro da Xunta Directiva. 
 
 b) Desacatar ostensiblemente as instrucións ou indicacións do persoal 
empregado do Club. 
 
 c) Non gardar de modo ostensible a debida compostura no interior das 
instalacións do Club. 
 
 d)  Dar lugar a altercados que poidan orixinar a comisión de falta moi grave. 
 
 e)  Ser encubridor ou incitar á comisión de actos que teñan a consideración de 
falta moi grave. 
 
 6. Consideraranse como faltas leves todos os actos que, sendo contrarios aos 
presentes Estatutos, ás Disposicións Oficiais en vigor, ás instrucións e ordes da Xunta 
Directiva, non revistan a gravidade suficiente para seren considerados como faltas 
graves. 
 
 
Artigo 22.- Circunstancias atenuantes ou agravantes 
  
 1. Considerarase como circunstancia atenuante que a falta fose cometida por 
un socio ou socia menor de idade, e poderán aplicarse por analoxía as circunstancias 
atenuantes previstas na Lexislación Común. 
 
 2. Terán consideración de circunstancias agravantes das faltas: 
  
 a) Se o autor da falta é membro da Xunta Directiva. 
 
 b) A reincidencia na comisión de faltas leves, se ben a efectos de prescrición 
non se terán en conta as cometidas con tres anos de antigüidade. 
 
 c)  Por analoxía, as circunstancias agravantes previstas na lexislación común. 

 
 

Artigo 23.- Procedemento de sancións 
 
 O procedemento para a sanción das faltas iniciarase ben de oficio pola propia 
Xunta Directiva ou ben por denuncia dalgún asociado ou como consecuencia de orde 
superior. 

 



 13 

 
Artigo 24.- As sancións 
  
 1. As sancións que pode impor a Xunta Directiva son:  
 
 a)  Apercibimento verbal. 

 

 b)  Apercibimento escrito. 
 

 c)  Suspensión dos dereitos como socio ata un máximo dun ano, con obriga de 
continuar abonando as súas cotas.  
  
 d) Expulsión do Club. 
  
 2. A suspensión dos dereitos como socio imporase soamente nos casos de 
faltas graves ou moi graves. 

 

 3. A sanción de expulsión imporase soamente nos casos de faltas moi graves, 
e levará consigo a imposibilidade de ser admitido de novo por un período de dez anos 
dende a data de adopción do acordo. En caso de readmisión, transcorrido este prazo, 
a antigüidade do socio contarase a partir do seu novo ingreso, debendo satisfacer a 
cota de entrada que estea establecida. 

 

 4. Se o sancionado fose Socio de Honra, por falta moi grave retiraráselle a súa 
condición honorífica. 
 
 5. Para a adopción do acordo de expulsión requirirase a votación favorable dos 
dous terzos da Xunta Directiva. 

 

6.  Con independencia das sancións que se impoñan, o socio sancionado será 
responsable economicamente dos danos e prexuízos que puidese causar, ben á 
Asociación ou a outro socio. 

 
  

Artigo 25.- Responsabilidade de directivos e de socios 
 
  1. Os órganos e socios do club estarán sometidos ao regulamento disciplinario 
do Club e ao disposto no Título VII da Lei 3/2012 (páxina 38) do Deporte de Galicia, 
e á súa normativa de desenvolvemento. 

 
2. Así mesmo o Presidente e os membros da Xunta Directiva responderán 

fronte aos socios, o Club ou terceiros dos prexuízos que ocasionaren por culpa ou 
neglixencia grave, de conformidade coa regulamentación propia do Club e ao 
Ordenamento Xurídico vixente. 

               CAPÍTULO VI.- PROCESO ELECTORAL DA XUNTA DIRECTIVA 
 
 

Artigo 26.- Normas xerais 
 
1.  A elección de nova Xunta Directiva terá lugar nos seguintes supostos: 
 
a)  Por expiración do mandato. 
 
b) Por dimisión, renuncia, falecemento ou incapacidade física do Presidente. 
 
c) Por voto de censura dos asociados. 
 
2. Poderá ser candidato a Presidente calquera asociado cunha antigüidade 

mínima ininterrompida dun ano na súa condición de tal, que non estea suxeito a 
sanción que o inhabilite no exercicio dos seus dereitos civís ou deportivos. 

 
 

Artigo 27.- Candidatura  
  
 1. Haberá de figurar na Candidatura, cando menos, a persoa que desexa 
ocupar o cargo de Presidente. 
  
 2. As candidaturas deberán estar avaladas como mínimo por cinco membros 
da Asemblea. 

 
 

Artigo 28.-  Convocatoria 
 

  1. A Xunta Directiva convocará Asemblea Extraordinaria na que deberán 
figurar como punto da Orde do día o Calendario electoral coas datas e prazos de: 

 
a) Convocatoria. 
 
b) Presentación de candidaturas.  
 
c) Mesa electoral. 
 
d) Proclamación de candidatura electa ou repetición da votación. 

 
 2.  A convocatoria electoral permanecerá visiblemente exposta na sede 
durante un período mínimo de oito días. Comunicarase aos asociados a través dos 
medios habituais. 
  
 3. No caso de que se presentase só unha candidatura, non se efectuará 
votación ningunha, sendo proclamada electa dita candidatura e tomando esta tamén 
posesión dos seus cargos mediante a convocatoria dunha Asemblea Xeral 
Extraordinaria. 

 4. Se fosen máis de unha as candidaturas válidas, celebraranse as eleccións 
na forma prevista. Resultará gañadora a que obteña maior número de votos. En caso 
de igualada na votación, darase como gañadora a candidatura encabezada por quen 
teña o número de socio máis antigo. 
  
 5. Os membros da Xunta Directiva saínte continuarán en funcións nos seus 
respectivos cargos ata que resulte escollida unha nova ou, no seu caso, a 
formalización da Xunta Xestora, que terán que constituír. 

 
 

 Artigo 29.-  Mesa electoral 
 

  1. Será escollida na Asemblea Xeral na que se convoque o proceso electoral 
e estará formada por: 
 
  a) O membro con dereito a voto de máis idade de dita Asemblea, que actuará 
como Presidente da Mesa. 
 
  b) O membro con dereito a voto de menos idade, que actuará de Secretario. 

  
  2. Se algún dos dous membros que constitúen inicialmente a Mesa Electoral 
se presentase dentro dunha candidatura, deberá formalizar a súa  dimisión en dita 
Mesa. O seu lugar será ocupado por outro asistente da Asemblea cumprindo o 
requisito de maior ou menor idade.   
 

3. Serán funcións da Mesa Electoral: 
 
a) Comprobar a identidade dos votantes, segundo o seu censo. 
 
b) Recoller as papeletas de voto e depositalas na urna preparada ao efecto, 

que deberá estar debidamente pechada. 
   
c) Redactar, por medio do seu Secretario, a acta correspondente, e na que 

deberá constar o número de electores, votos validos emitidos, votos nulos e en 
branco, o resultado da votación e as incidencias e reclamacións que se producisen. 
Dita acta será asinada por todos os compoñentes da Mesa constituída. 

 
 

Artigo 30.- Asemblea de votación 
 

  1. A súa data e duración será a que se fixe no calendario electoral, no que 
deberá facerse constar as horas de comezo e finalización da mesma. 
  
  2. A votación efectuarase mediante papeleta previamente confeccionada pola 
Mesa Electoral, que será facilitada aos socios e que deberá ser cumprimentada na 
forma que se determine. Non se admitirán papeletas riscadas nin con emendas. 

 

  3. Os integrantes da Mesa Electoral exercitarán o seu dereito a voto en 
derradeiro lugar. 

  4. A Mesa Electoral deberá resolver as incidencias que se produzan no proceso 
electoral no prazo de tres días, finalizado o cal exporase debidamente a proclamación 
da candidatura que resultase elixida. 

 

  5. Os membros da candidatura máis votada (ou única electa) realizarán a toma 
de posesión dos seus cargos mediante a convocatoria dunha Asemblea Xeral 
Extraordinaria que expresamente se realizará a ese efecto. 

 

  6. Os datos dos novos membros da Xunta Directiva do Club serán comunicados 
ao Rexistro de Entidades Deportivas da Xunta de Galicia tras a celebración da 
Asemblea Xeral Extraordinaria. 
 
   
 

CAPÍTULO VII.- RÉXIME ECONÓMICO-FINANCEIRO E PATRIMONIAL 
 

 
Artigo 31.- Recursos do Club 
  
 1. Estarán integrados por: 

   
a) As cotas ordinarias, as derramas e as extraordinarias que aprobe a 

Asemblea Xeral. 
 
b)  As doazóns ou subvencións que reciba. 
 

 c)  Os resultados económicos que poden producir os actos que organice a 
entidade. 
 
 d) Calquera outro ingreso obtido de acordo coas disposicións legais vixentes. 
 

2. Queda expresamente excluído como fin do Club o ánimo de lucro; e non 
poderá destinar os seus bens a fins industriais, comerciais, profesionais ou de 
servizos nin exercer actividade de igual carácter coa finalidade de repartir beneficios 
entre os seus socios. 

 
3. A totalidade dos seus ingresos deberá aplicarse ao cumprimento dos seus 

fins sociais. Cando se trate de ingresos procedentes de competicións ou 
manifestacións deportivas dirixidas ao público, estes beneficios deberán aplicarse ao 
fomento e desenvolvemento das actividades físicas e deportivas dos socios. Cando 
os ingresos procedan de subvencións recibidas con cargo aos orzamentos da Xunta 
de Galicia ou doutra administración pública, o control dos gastos imputables a eses 
fondos corresponde ao Organismo outorgante, sen prexuízo das funcións que 
corresponden á Intervención Xeral da Administración correspondente. 

         CAPÍTULO VIII.- REFORMA DOS ESTATUTOS E DISOLUCIÓN DO CLUB 

 
 
Artigo 32.- Reforma dos Estatutos 

 
 1. Os presentes Estatutos e o Regulamento só poderán ser modificados, 

reformados e derrogados na Asemblea Xeral Extraordinaria convocada ao efecto, 
mediante acordo que deberá adoptarse en votación cualificada de dous terzos dos 
socios de número asistentes. No caso de que a modificación ou reforma sexa a 
consecuencia de disposicións dos órganos superiores deportivos, queda facultada a 
Xunta Directiva para ditar as normas provisionais de aplicación que referendará a 
Asemblea na primeira xuntanza que celebre, adecuándose en todo caso á normativa 
vixente. 

 
2. A reforma destes estatutos seguirá, con respecto ao Rexistro de Entidades 

Deportivas de Galicia, os mesmos trámites administrativos que para a súa inscrición. 
 
 

Artigo 33.-  Disolución do Club 
 
  1. O Club extinguirase ou disolverase a proposta da Xunta Directiva por 
unanimidade de todos os seus membros, mediante acordo adoptado en votación 
cualificada de dous terzos pola Asemblea Xeral Extraordinaria que se celebre a tal 
fin, por sentencia xurídica ou por outras causas legalmente determinadas. En todo 
caso haberá de ser notificado ao Rexistro de Entidades Deportivas. 

 
2. En caso de disolución, formarase unha Comisión Liquidadora integrada polo 

Presidente e dous membros da Xunta Directiva, ademais do socio máis recente e o 
máis antigo do Club. 

 
 3. A Comisión Liquidadora procederá á venda ordenada dos bens do Club e, 

unha vez saldadas todas as débedas sociais, efectuará as doazóns que estime 
oportunas ás institucións públicas ou privadas que fomenten as actividades 
deportivas no Concello de Bueu ou na provincia de Pontevedra, por esta orde de 
prelación. 

 
4. Disolto o Club, o remanente do seu patrimonio social, se houbese, 

aplicarase a fins análogos de carácter deportivo, ben por acordo previo da Asemblea 
Xeral ou subsidiariamente polo órgano competente en materia de deporte da Xunta 
de Galicia. 

